
	1. Ուղեցույցի 2-րդ գլխի 2-րդ պարբերությունում նշվում է, որ համայնքի վարչական սահմաններից դուրս գտնվող տարածքներում շինարարության թույլտվություն տրամադրում է մարզպետը` մինչդեռ տեղեկացնում ենք, որ 2009 թվականի ընթացքում մեկնարկել և ավարտին է մոտենում համայնքների վարչական սահմաններից դուրս գտնվող պետական հատվածի հողերի` համայնքների վարչական սահմաններում ընդգրկելու գործընթացը: <<Վարչատարածքային բաժանման մասին>> ՀՀ օրենքում փոփոխություններ և լրացումներ կատարելու միջոցով արդեն իսկ հաստատվել են ՀՀ մարզերի համայնքների նոր սահմանների նկարագրերը: 

 
    Ուստի առաջարկում ենք, որ վերոնշյալ պարբերությունը խմբագրել հետևյալ կերպ` <<համայնքի վարչական սահմաններում գտնվող պետական պահուստային հողերում կառուցապատման թույլտվությունը տրամադրում է համայնքի ղեկավարը, մարզպետի եզրակացության պարագայում>>:  

2. Ուղեցույցի 3-րդ գլխի 1-ին պարբերությունը խմբագրման կարիք ունի, քանի որ կան քաղաքային բնակավայրեր, որոնք իրենց բնակչության թվաքանակով ավելի քիչ են, իսկ  տնտեսական կարողություններով առավել թույլ` քան որոշ գյուղական համայնքներ, ուստի նպատակահարմար ենք համարում, որպեսզի քաղաքային համայնքների ցանկը սահմանվի ՀՀ կառավարության կողմից:
3. Ուղեցույցի 3-րդ գլխի 2-րդ կետը անհրաժեշտ է խմբագրել հետևյալ կերպ` <<դիմում է դատարան`ՀՀ օրենսդրությամբ սահմանված հարկադիր կարգով տվյալ շինարարության օբյեկտը վաճառելու մասին հայցով>>:  
Ելնելով վերոգրյալից նպատակահարմար ենք համարում լրամշակել Ուղեցույցըª հաշվի առնելով վերոնշյալ դիտողությունները և առաջարկությունները:   

	1.  Առաջարկն ընդունելի է, սակայն ուղեցույցի տվյալ դրույթի համար հիմք է հանդիսացել ՀՀ կառավարության 2002թ. փետրվարի 2-ի <ՀՀ-ում շինարարության թույլտվության և քանդման թույլտվության կարգը հաստատելու մասին> N 91 որոշումը: 
2. Այս առաջարկը ևս ընդունելի է, սակայն տվյալ դրույթի համար ևս հիմք է հանդիսացել ՀՀ կառավարության 2002թ. փետրվարի 2-ի <ՀՀ-ում շինարարության թույլտվության և քանդման թույլտվության կարգը հաստատելու մասին> N 91 որոշումը: 

Չի ընդունվել, քանի որ առկա ձևակերպմամբ <...թույլտվություն տվող իրավասու մարմինը...դիմում է դատարան` ՀՀ օրենսդրությամբ սահմանված կարգով տվյալ շինարարության օբյեկտը վաճառելու մասին հայցով>, իսկ եթե օրենդրությամբ նախատեսված է տվյալ օբյեկտի վաճառքի հարկադիր կարգ, ապա կկիրառվի այդպիսի կարգ:

	ՀՀ արդարադատության նախարարություն

